
					এই পাতাটির মুদ্রণ সংশোধন করা প্রয়োজন। 
ব্যঙ্গকৌতুক । ७४७
ইন্দ্র । ভগবন উড়ুপতে, স্বৰ্গলোকে তো কৃষ্ণপক্ষের প্রভাব নাই, তবে অদ্য কেন তোমার ! সীেমাসুন্দর প্রফুল্ল মুখচ্ছবি অন্ধকার দেখিতেছি ?
চন্দ্র। দেব সহস্ৰলোচন, স্বর্গে কৃষ্ণপক্ষ থাকিলে অমাবস্যার ছায়ায় আমি আনন্দে আশ্রয় গ্রহণ করিতে পরিতাম। দেবরাজ, দেবী শীতলার প্রসন্ন দৃষ্টি হইতে আমাকে নিষ্কৃতি দান করো। তিনি স্বর্গে পদার্পণ করিয়া অবধি আমার প্রতি যে বিশেষ পক্ষপাত প্ৰকাশ করিতেছেন, আমি একাকী তাহার যোগ্য নাহি। তাহার সেই প্রচুর অনুগ্রহ দেবসাধারণের মধ্যে সমভাগে বিভক্ত চুইলে কাহারও প্রতি अन्Iाश शश की ।
ইন্দ্র । সুধাংশুমালিন, সুহৃদগণের সহিত ভাগ করিয়া ভোগ করিলে অধিকাংশ আনন্দই বৃদ্ধি পাইয়া থাকে সন্দেহ নাই, কিন্তু রমণীর অনুগ্রহ সে জাতীয় নহে।
চন্দ্র। ভগবন, তবে সে আনন্দ তুমিই সম্পূর্ণ গ্রহণ করো। তুমি সুরশ্ৰেষ্ঠ, এ সুখাবেগ তুমি ব্যতীত । আর-কেহ একাকী সংবরণ করিতে পরিবে না ।
ইন্দ্র। প্রিয়সখে। অন্যের নিকট যাহা পাওয়া যায় তাহা বন্ধুকে দান করা কঠিন নহে, কিন্তু প্ৰেম । সেরূপ সামগ্ৰী নহে। তুমি যাহা পাইয়াছ তাহা তুমি অনাদরে ফেলিয়া দিতে পাের, কিন্তু প্রিয়তম বন্ধুর অত্যাবশ্যক পূরণ করিবার জন্যও তাহা দান করিতে পার না। :
চন্দ্র। যদি ফেলিয়া দিতে পারিতাম, তবে বিপন্নভাবে তোমার দ্বারস্থ হইতাম না। সুরপাতে, অনেক সৌভাগ্য আছে যাহা দূরে নিক্ষেপ করিলেও নিকটে সংলগ্ন হইয়া থাকে।
ইন্দ্ৰ। শশলাঞ্ছন, তুমি কি অপযশের ভয় করিতেছ ? চন্দ্র । সখে, সত্য বলিতেছি, কলঙ্কের ভয় আমার নাই । ইন্দ্র। কলানাথ, তবে কি তুমি তোমার অন্তঃপুরলক্ষ্মী প্রিয়তমার অসূয়া আশঙ্কা করিতেছ ? চন্দ্র। বন্ধো, তােমার অবিদিত নাই, সপ্তবিংশতি নক্ষত্ৰনারী লইয়া আমার অন্তঃপুর । তাহারা প্ৰত্যেকেই সমস্ত রাত্রি অনিমেষ নেত্ৰে জাগ্ৰত থাকিয়া আমার গতিবিধি নিরীক্ষণ করিয়া থাকে, তথাপি এ পর্যন্ত নক্ষত্ৰলোকে কোনােরূপ অশান্তির কারণ ঘটে নাই। সপ্তবিংশতির উপর আর-একটি যোগ করিতে আমি ভীত নাহি ।
ইন্দ্র । সখে, ধন্য তোমার সাহস ! তবে তোমার ভয় কিসের ?
দূত। জয়োস্তু ! দেবরাজ, বাণী বীণাপাণি স্বৰ্গপরিত্যাগের কল্পনা করিতেছেন। ইন্দ্র । (সসম্রামে) কেন ? দেবগণ র্তাহার নিকট কী কারণে অপরাধী হইয়াছে ? দূত। মনসা শীতলা মঙ্গলচণ্ডী নামী দেবীগণ সরস্বতীর কমলবনে চিঙ্গটি-নামক কৰ্দমচর ক্ষুদ্র মৎস্যের সন্ধানে গিয়াছিলেন। কৃতকার্য না হইয়া কমলকলিকায় অঞ্চল পূর্ণ করিয়া তিন্তিড়িসংযোগে কটু তৈলে অন্নব্যঞ্জন-রন্ধন-পূর্বক তীরে বসিয়া প্রচুর পরিমাণে আহার করিয়াছেন, এবং পিত্তলস্থলী সরোবরের জলে মার্জনপূর্বক স্ব স্ব স্থানে ফিরিয়া আসিয়াছেন। এ পর্যন্ত মানসসরোবরের পদ্মকলিকা দেব দানব কেহই ভক্ষ্যরূপে ব্যবহার করে নাই । ।
দেবগণের পরস্পর মুখাবলােকন । ঘেঁটু মনসা প্রভৃতি দেবদেবীগণের প্রবেশ ইন্দ্র। (আসন ছাড়িয়া উঠিয়া) দেবগণ, দেবীগণ, স্বাগত ! আপনাদের কুশল ? স্বৰ্গলোকে আপনাদের কোনোরূপ অভাব নাই ? অনুচরগণ সমাহিত হইয়া সর্বদা আপনাদের আদেশ-পালনের
জন্য অপেক্ষা করিয়া থাকে ? সিদ্ধগন্ধর্বগণ নৃত্যশালায় নৃত্যগীতাদির দ্বারা আপনাদের মনােরঞ্জন

		 এই পাতা শেষ সম্পাদিত হয়েছে ১৬:৪১টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

